
T xintxarrisferako blog batek
zabaldu (sareratu) berri du no-

tizia. Tontokaletik.blog-
some.com-ek aipatzen du, Digni-
dad y Justicia elkarteak Alegiako
Udalari auzo baten izena aldatzeko
eskatu diola. Carrero Blanco hil
zuen komandoaren izena, Txikia

hain zuzen, omen du izena gure
auzo batek.

Haundia ez izatea izango du erru
bakarra guk Belostei deitzen dio-
gun txokoak, Auzo Txikiak. Urta-
rrilaren 15etik aurrera, kale izena ez
bazen aldatzen lege neurriak har-
tuko zituztela agindu zuten, baina
oraindik ez da inungo berririk.

Gaiak anekdota eta katxondeo-
rako bide osoa ematen badu ere, zo-
ritxarrez serioagoa da bizi garen
herri eta une honetan. Urruti gabe
ezagutzen ditugu inungo heldule-
kurik izan ez eta, ideiak, ekimenak
edo hitzak delitu bihurtzen direne-
ko kasuak. Kartzelak betetzen ari
zaizkigu halakoekin.

Notizia sareratzea jarri nahi
nuen hasieran, eta ez dakit termi-

noa oso ondo dagoen interneten
zerbait zintzilikatzen dela adieraz-
teko, sareratzea bertan zerbait ha-
rrapatzea ere bai baita. Eta hori bai
egiten du ultraeskuindar honen
saiakerak, sarea bota, dena susmo-
peko jarri, dena delitu bihurtu, eta
hori ez bada beste zerbait jasoko du
sareak.

Musika taldeen letrak, pailazoen
emanaldiak, marrazki bizidunak
telebistan, halako bertsoak Bertso
Egunean... dena da salagarri eta
hortik sortzen da sarea botatzeko
moduko biberoa.

Badirudi haztegia elikatzen ari-
tuak ere eror daitezkeela saretxo-
ren batean. Atutxa adibide. Jarrai
eta KASen legez kanpo uztea gal-
detzen zuena, guztia dela ETA te-

siaren bultzatzailea, Egin egunero
jartzen zen bonba zela edo Y ko-
mandoak asmatu zituenari iritsi
zaio ilegalizazioaren zipriztina. 

Jarrai, Haika, Segi, Askatasuna,
Batasuna, EHAK, ANV... Egin,
Egin irratia, Ardi Beltza, Egunka-
ria...eta tartean sarean erortzen
den guztia.

Sarekadaz sarekada gabiltza as-
paldian  eta sarea behin eta berriz
botatzeaz gain zabaldu egiten da.
Gazte antolakuntzatik, herri mugi-
menduetara, alderdi politikoetara..
zerrendak luzatzen doaz.

Orain kaleen izenei tokatu zaie,
gero kaleei eta segidan kaletarrei.
Ni Kalebeherakoa nahiz, igual Ka-
legorakoei lehenago tokatuko zaie
baina ez dut geldi egon nahi.

Auzo txikia, auzi haundia

›› Uzturretik
Felix Irazustabarrena

Eguzkipean
azoka egun
polita, barazki
eta fruta aukera
zabalarekin

Azoka ›› Bisitari ugari hurbildu
zen Tolosara, eguraldi onak
bultzatuta; Errezil sagarra
agortzear egon zen

PABLO ALBERDI

Atzoko azoka alaitsu hasi zen goi-
zeko eguzkiarekin. Eguraldia la-
gun zela eta, bisitari askok aukera-
tu zuten Tolosako azokatik buel-
taxka egitea. Goiza aurrera zihoala
eta eguzkiak Tolosa berotzen zue-
la, giroa animatu zen eta egun poli-
ta izan genuen.

Eskaintza ere egunaren arabe-
rakoa izan zen. Neguko barazki
asko mahaietan, oso itxura one-
koa. Fruta zerrenda ere zabala izan
zen, nahiz eta errezil sagarra agor-
tzear egon zen.  Mendiola sagarra,
udarea, urra eta intsaurra ere ikusi
genituen mahaietan.

Zuhaitzen aukera ere zabala
Atari kaleko postuetan arbola asko
izan ziren, eta oso goizetik agertu
ziren erosleak. Oizko frutarbola
asko, kiwi ere, eta hauekin baso es-
pezieak, insignisa edo eta dougla-
saren kasu. Baita ere haritzak, pa-
goak, urkiak edo eta gaztainondo-
ak.

KKomikia Martin Mantxo

@ Papereko edizioa. Gure
webgunean, eskualdeko

herrietan jazo diren azken orduko-
ak irakurtzeaz gain, papereko edi-
zioan argitaratu ditugun albisteak
ikusteko aukera ere eskaintzen da.
Horretarako interesatzen zaizun
herrian klikatu (pantailaren ezke-
rraldean) eta ondoren goialdean
Papereko edizioadioen aukeran kli-
katu. Bertan aterako zaizkizu herri
horren inguruan publikatu diren
berri guztiak, kronologikoki txu-
kunduta. Sartu gure webgunean
eta informa zaitez!

www.tolosaldekohitza.info

›› ATZOKO AZOKA

Merk. Gares.
Berdura plaza
Landareak
Landina 10,00 -
Ziklamena 2,20 5,00
Erromeroa 4,00 6,00
Krisantemoa 3,00 12,00
Salbia 1,00 1,20

Bertako produktuak
Fruta
Errezil sagarra 0,80 8,00
Matxakana 6,00 -
Pikua 2,00 -
Intxaurra 2,50 4,00

Barazkiak 
Tolosako babarruna 10,00 12,00
Ibarrako piparrak 4,00 -
Azenarioa 1,20 7,00

G ipuzkoako erri ontan Iñaute-
riak, Garizuma aurreko iru

egunetan, Zalduniota, Asteleniota
ta Astearteñota jaitu oi zituzten.
Igande, Astelen ta Astearteari da-
gozkienak. Zalduniotan, mozo-
rrotu gabe zebiltzan. Oikunde
onen jatorrria gai orretzaz sarri
gerta oi denez. Eliza ta erriaren ar-
teko artu-emanetan daukagu nos-
ki.

Kinkuagesima baño bi igandez
aurretik, gazteak biltzen ziran bi
espensero aukeratzeko. Kargu
onek urte barrurako zuen indar.
Espenseroak, festetan erabiliko
zen diruaren ardura izango zuten;
da baita neskak, dantzara ekartzea
ere, aurrez, txadako dantzarien
naiagoenak jakiñik, eta Iñauteri
jaiak bear bezela igaro zitezen zai-
tu.

Ostegun Gizenez, aurren dan-
tza-soka ateratzen zan. Larunbat
atsaldez, espenseroak baserririk
urrutienetan atea jotzen zuten.
Gañerako gazteak ere, Igande goi-

zetik eginbar ortan laguntzen zie-
ten. Errikoetxetik aterako ziran
Erretorearenera, txistulariak be-
rekin zituztela. Direla irurogeita-
bosturte, Lazaro Atxukarro zen
txistulari, Berastegiko Ezpeleta
bastxekoa. Eskebatze oetzaz
1910-ean argitara zuten Erriba-
rrutiko erabakietan, amalugarren
atalean, au irakur dezakegu:

«San Juan dantzariak deituak ta
gañerako eskekoak, Karnabaletan
naiz beste edozein jaitan, kantuan,
soñu-jotzen, eskean, beren bu-
ruak ager nai dituztenak, Alkatea-
ren baimena bearko dute».

Zalduniota, Asteleniota ta Aste-
arteñota atsaldez, gazteak, Errege
Plazan bertan sokadantza atera-
tzen zuten. Erri-erabaki oiek be-
rak, Iñauterietako mozorro ta
dantzei buruz, amaseigarren ata-
lean au dio: 

«Iñaute-jaietan debekatua
dago aurrezku naiz soka-dantza
mozorroturik ateratzea, baña goi-
zeko bederatzitatik illuntzeraño
ibili ditezke era ortan, elizkizun
bitartean izan ezik, ta jokabide ta
oitura onak beztertzeke. Dena
dela, agintari edo ordezkoek ba-
dute eskubide utsegille ta gaizki
dabiltzanei arpegi-estalkia ken-
tzeko. Guzien edo norberaren 
kaltetan abiatzera ausar ez dite-
zen».

Berastegiko Iñauterietaz
›› Hemeroteka
Juan Garmendia Larrañagaren
‘Euskal Inauteria’ liburutik hartuta

L eitzan, Iotegik Garizuma au-
rreko iru egunetan jaitzen zi-

tuzten —Zalduniote, Asteleniote
ta Asteartiotez— eta zomorrotuta
zebiltzan gaztediaz gañera zal-
diak berak ere. 

Zomorroturik zebiltzenei atxo-
ak deitzen zieten. Mutilek, txistu-
lariarekin, Astelen da Asteartez es-
katzen zuten. Asteleniote goizetik
erri-kaxkoa, ta Asteartiotez base-
rriek ikustatzen zituzten. Biltzen
zutenaz izaten zuten bi egunetako
otordutarako. Atxoak zeri-
tzanak, amezkilla jotzean, lote-
jantziz ta arpegiaurrekoz erantzi-
rik, erromerian eskuartuko zu-
ten. 

Gaurkoan, ilbeltzaren iruga-
rren igandez ta ondorengo aste-
len-asteartez eratzen dira Festa
Txikiak, lengo Iotegien ordez.
Erromeri ta eskebatzeak gauda-
ño dirau, ta bi gazte taldek egiten
dituzte. 

Txistu-soñuz dabiltz basetxez-
basetxe, ta kale-etxeetan ostera,
auspo-soñuz. Atxoak galdu ziran
erabat, eta oraingo mutillen Iñau-
te-ezaugarri, sonbrerua, pañolua
ta brusa dira.

Leitzako
Ioteak

›› Hemeroteka
Juan Garmendia Larrañagaren
‘Euskal Inauteria’ liburutik hartuta

H amabost urte badira amets
hura egia bihurtu zela.

Eta guk zergatik ez ditugu Ihau-
teriak ospatzen gure aurrekoek
bezala? Galdetzen genion geure
buruari. Gazte koadrila bat bildu
eta ilusioz, beldurraz eta gogo itze-
larekin lanari ekin genion.

Arrakasta handia izan zuen :

puska biltzen baserritarren bo-
rondatea , txantxo taldea gazte-
txekoen esku, herriko soinu jole
eta musikariak kalejiran herriko
kaleak alaitzen, 3 dantzari talde
plazan ihauteri dantzen erakuske-
ta egiten , makina bat gurdi zein
baino zein originalago , herri guz-
tia mozorrotuta, eta 500  herritar
frontoian, herriko tabernariek
prestatutako garbantzuak eta ber-
tan erretako txekorra jaten. Arra-
kasta ez zen gurea izan baizik eta
herriarena.

Naiz eta gora behera batzuk
izan, urte politak izan dira. Herri
txiki honek, bere Ihauteri propioa
zuela erakutsi zuen, xumea, polita,
bakarra eta herrikoia. Urtero hori
erakusten saiatu gara, Ihauteria ez
dela dantzariena edo eta txantxo-
ena bakarrik, baizik eta herri guz-
tiarena. Beraz denen parte-har-
tzea asko eskertzen da, “trapu za-
har bat” buruan jarri eta nahikoa
da!!

Gaur egun Lizartza herriaz
asko hitz egiten da, baina ez ihau-

teriagatik baizik eta herritarren
borondatearen kontra kanpota-
rrak agintzen daudelako.Baina
naiz eta herriaren gainean laino
beltzak egon eta udaletxearen la-
guntzarik ez izan, Lizartzako
Ihauteriak aurrera jarraituko 
dute herritar guztion laguntzare-
kin.

Beraz gonbidatuta zaudete  Li-
zartzako herritarren Ihauteri ko-
loretsu, humoretxo eta alai haue-
tan parte hartzera. 

Eta gure lehenengo ihauteri
abestiak dion bezala, urtarrilaren
26n berriro hasiko gara ihauteriak
ospatzen arbasoen antzera... 
Gora Lizartzako Ihauteriak.

Lizartzako herri ihauteriak
›› Iritzia
Rafa Aginaga
Otsolar dantzari taldeko kidea

Pello Odriozolaren
gutuna

Maite ditut maite gure bazterrak
lanbroak ezkutatzen dizkidane-
an... Gora hazkunde-garapen
«iraunkor-jasangarria» (noren-
tzat?) kontsumituaren zibilizazio-
an bizi gara (filosofi bizimodu ho-
rrek dakartzan ondorio guztiekin),
Gora pertsona-gizarte askatu-soli-
dario (zentzu osoan!) biziprakti-
katu beharrean.

Nitasunaren garaietan hain zu-
zen, (kontsumismo xahutzaile eta
erosokeriak bultzaturik), ahaztu
egin zaigularik [edo ahantzarazi
egi(te)n digute] zerbaiten (gizarte-
aren) parte garela eta aldameneko
nahiz urrutikoen arazoak gureak
ere badirela. Ondo erakutsi digute
(egunero erakutsi-bultzatzen gai-
tuzte norabide horretan) nola be-
giratu-bizi behar dugun ezer ez
ikusteko-egiteko, beste(ar)en-
guztion arazoak gueak ez egiteko
eta eguneroko goi-arazo askoren
aurrean paso egin eta ez mugitze-
ko. (lau urtez behin edo «aukera-
tzen» ditugun ordezkarian nahiko
omen dira edozein gai «konpon-
tzeko» herritarron iritziak kontu-
tan hartu gabe...»

Pertsona-gizarte eredu-bilaka-

era honetan agian hobe hemen ba-
rruan «usteltzea» hor kanpoan
«barrutik» ihartzea baino. Eztakit
ba...

Ilusio-animu-itxaropenak hil
nahi dizkiguten honetan eta de-
non hitza-ideiak-argudioak-pro-
posamen demokratikoak (edo-
zein gaiari buruz erabakitzeko es-
kubidea eta pakearen ametsaren
ordez errepresioa-kriminaliza-
zioa-desmobilizazioa,... eta ba-
tzuen interesak inposatzen zaizki-
gun honetan, ez ditzagun ihar-
tzen-usteltzen utzi gure
amets-ilusio-gogo eta seme-ala-
ben (eta ondorengo belaunaldien)
etorkizuna. Zintzoki lan egin eza-
gun behar den interesa-arreta-ja-
kinmina jarriz, arazoak sakonki
aztertuz-eztabaidatuz, egoerak
eskatzen dituen bide eta konpro-
misoak hartuz eta neurri-eduki
aurrerakoiak (iraultzaileak arlo as-
kotan) uztartuz-mamituz gure
eguneroko bizitzan (pertsona be-
zala jokatuz hain zuzen) gizarteak
izaera-bilakera gizatiarra izan de-
zan (dezagun) eta gure zibilizazio-
aren garapena benetan jasan-
garria eta iraunkorra izan dadin
guztiontzat (baita naturarentzat
ere). 

Ondo izan zaitezte, osasunez,

maitasunez, askatasunez eta el-
kartasunez disfruta ezazue bizitza
(baita Inauterietaz ere) eta aurrera
ahaleginak eginez Euskal Gizarte-
Euskal Herria aske, justu, parte-
hartzaile, anaikorra eraikitzeko bi-
dean, itxura-iruzur guztien gaine-
tik eduki sakonez bete-osatuz giza
aurrerapena arlo guztietan. Hori
ahalbideratuko duen tokian-toki-
ko eta antolakuntza nazionalak
butzatuz. Lanbro (euri jasa asko-
tan) mediatikok... ez gaitzala itxu-
tu eta bizitzaren benetako kalita-
tea eragiten duten funtsezko gau-
zak gaiak.bizipenak- ikuste-
ko-bizitzeko gai izan gaitezela.
Pertsona izateak beti merezi du.
Besarkada bero bat denontzat.

Euskal presoak Euskal Herrira!
(gure senide eta lagunek osasuna
eta bizia utzi ez dezaten dispertsio-
ko bideetan).

Amnistia konponbide demo-
kratikoaren bidean! 

Eskubide guztiak guztiontzat!
Elkartasunik gabe indarrik ez

ezertarako!
Ametsak ez dira desagertzen al-

boratzen ez ditugun bitartean.
Errealitatea eraldatzea gure es-
kuetan dago.
Pello Odriozola. Tolosako euskal
presoa.

GGutunak

Inauteri kontzertua
Berdura plazan

Urteroko Inauteri kontzertua es-
kainiko dute Udal Txistulari Ban-
dak eta Tolosako Musika Bandak
igandean [gaur] Berdura plazan
12:15ean. Jende ugari biltzen da
kontzertu honetan eta oso giro po-

lita sortzen da Inauteri doinuak
kantatuz eta dantzatuz. Musik
Bandako kide ohiak ere ariko dira
kontzertu honetan, iaz hasitako
ekimenari jarraipena emanez.

Tolosako Musika Banda
http://www.tolosaldekohitza.info/bl
ogak/banda

BBlogteka



Ezkerreko argazkian, derbitxeen zeremonioa erlijosoa Etiopian, borobil batean jendea kantari, dantzan eta musikariekin; eskuinean Ekialde Hurbiletik Hegoafrikaraino egindako ibilbidea.FERNANDO ROJO

Txalupa bat jendez betea Nilo ibaian, Sudango partean.FERNANDO ROJO

Bidaiari tolosarra Zimbaweko mugan.FERNANDO ROJO

Malawiko lakua zeharkatzen duen txalupa.FERNANDO ROJO

EKIALDETIK AFRIKARA
Bidaia›› Bost hilabetetan Istanbuletik
Johannesburgora bidaiatu du Fernando Rojo
tolosarrak garraio publikoa erabiliz.

JOXEMI SAIZAR

Bidaiak maite ditu Fernando Rojo
tolosarrak, urteak daramatza bi-
daiatzen. Eta gero eta bidai luzea-
goak egiten ditu. Lantokian baime-
na eskatu eta uztailetik abendura
aritu da bidaiatzen Istanbuletik
Johannesburgera, Ekialde Hurbi-
la eta Afrika ezagutzen. 
Istanbuletik abiatu zen, bere hiri
gustukoenetakoa, hiru kultura
desberdin dituelako, Ekialdeko
atea delako. Horregatik izan da lau
aldiz bertan. Kapadoziara eta Si-
riara joan zen handik. Sirian ten-
ploak, gazteluak eta interesatzen
zitzaizkion gauzak ikusi ondoren
Beirutera joan zen, Libanon. Han
egoera tentsoa aurkitu zuen, kon-
trol eta polizia asko kalean, bon-
bardatutako etxeak, manifestazio-
ak... «Baina nahiko lasai zegoen.
Orain okerrago dago», dio. Jorda-
nia turistikoa bisitatu zuen gero:
Petra, Itsaso Hila eta Wadi Rum
basamortua. Handik Egiptora
joan zen, berriro piramideak ikus-
tera («bizitzan ikusi dudan gauza
politenetakoa») eta gero trenez
Abu Simbelera, «itzultzea merezi
duen beste mirari bat».
Egiptotik Sudanera ferriz joan zen
eta abentura hor hasi zela dio Ro-
jok: «Txartelik ez zegoen eta ho-
rretan oso zorrotzak dira han.
Kaian zazpi ordu 45 gradutan
itxoiten egon ondoren lortu nuen
txartela, batzuk itzuli egin zutela-

ko». Sudanen sartuzen iparralde-
tik, basamortu nubioan, nahiko
ezezaguna eta kultura berezikoa.
Khartumera bi etapatan iritsi zen
oso gogorra delako garraio publi-
koan: ordu asko, lau pintxazo, sei-
ren lekuan hamar lagun, honda-
rrez bete motxila, botila, arnasa...
«Zer egiten dut nik hemen?» gal-
detzen omen zion bere buruari.

Derbitxeen zeremonia
Hala ere, Khartumen esperientzia
polita izan zuen, «bidaiko fantasti-
koena»: azken egunean derbitxe-
en zeremonia ikusi zuen Ombdur-
man auzo historikoan. Hala azal-
tzen du: «Ez da Turkiakoa bezala.
Zeremonia erlijiosoa mausoleo
baten aurrean egiten da, hondar
zelai batean lau musikari jotzen,
Alari abesten eta denak dantzan
ari dira. Batzuk trantzean sartzen
dira: zutabe batera igo eta builaka
hasi, saltoka hasi, zirkuluan korri-
ka ibili gelditu gabe... eta korroa be-
launak mugituz aurrera eta atze-
ra». Leopardo larruekin zihoazen
batzuk jantzita, bufoiez, kolorezko
jantziekin, kaliz moduko batekin
intsentsua botatzen denak purifi-
katzeko, dena «oso mistikoa». Xa-
man bat bezalakoa ere bazen. Osti-
ralerako egiten dute auzo horretan
eguzkia sartu aurretik. 
Hegoaldera jarraituz, Etiopian
2000 urte hasierako ospakizunak
ezagutzeko aukera izan zuen egu-

tegi julianoa dutelako, Erdi Aro-
koa.  Gonda hiri turistikoan, ipa-
rraldean, ikusi zituen. 
Herri horretan bertan bertsola-
rien antzeko batzuk ikusi zituen.
«Lagun batek nigth clubbatera joa-
teko esaten zidan, oso turistikoa
iruditzen zitzaidan, baina azkene-
an joan eta beraien taberna tradi-
zionalak zirela ikusi nuen. Neska
bat bertsotan ari zen biolinaren eta
tinbalen laguntzaz eta denek ba-
rrez eta bertsotan erantzuten zio-
ten», oroitzen du. 
Handik Somalilandiara joan zen
Djibutik eta Etiopiak bakarrik
onartzen duten herrialde inde-
pendentea. Ordu arte ez zekien.
Ofizialki Somaliako zati bat da,
bere iparraldean eta Somaliaren
hizkuntza eta kultura du, baina ge-
rraren ondoren independente be-
zala funtzionatzen du. Diru guztia
itsasotik iristen zaio, Arabiar Emi-
rerri Batuetatik, bere probintzia
bezalakoa da. Ia ez du bisitaririk
eta lasai ibili ziren. Handik atera-
tzerakoan bizkarzainak jarri nahi
zizkieten (hegoaldea arriskutsua
da) eta lortu zuten bakean uztea,
baina laugarren kontrolean jarri
zieten, nahiz eta ez ordaindu, 
gabe izan. «Komisaldegiak 
Marx anaien kamarotea ematen
zuen: jende asko, denak hizke-
tan...»

Hipopotamoen beldurrez
Etiopiara itzuliz, Chamo lakuan
bidaiko une larrienak bizitu zituen
bidaiari tolosarrak, «hiltzeko bel-
durra» izan arte. Txalupa batean
zihoazen eta haizearekin olatuak
altxatu ziren.  Une hori baino lehen

hipopotamoak han zebiltzala ikusi
zuten, baina bere kontura, lasai.
Haizeak txalupa gaineko burnizko
estalkia bota egin zuen eta txalupa
bera ere balantzaka jarri zuen, ur-
peratzeko arriskuan. «Egoera
menperatu genuenean hipopota-
mo bat guregana zuzenean zeto-
rrela ikusi genuen.  Inoiz ez dut
hainbeste beldurra pasa.  Gero eta
gertuago zegoen. Halako batean
etiopiarrak makil batekin  txalupa
kolpatzen hasi ziren, hipopota-

moa ikaratu egin zen, ahoa ireki,
buelta eman eta alde egin zuen»,
kontatzen du Rojok. 
Hipopotamoa, bufaloarekin bate-
ra, Afrikako animaliarik arrisku-
tsuena da, heriotz gehien sortaraz-
ten dituena urtero. Bi tona pisa-
tzen du. «Laku horretan egunero
bisitariak izaten dira. Hortaz bizi
dira. Haize hori altxatzea ez zela
normala esan ziguten gero», dio. 
Etiopia hegoaldetik Kenya aldera
beste 30 orduko bidaia egin zuen,
kamioi batean. Sifta lurraldea da,
basamortua, eta gero jakin zuen
Osama Bin Ladenen oso lagunak
direla. «Mikel Essery eta beste la-
gun bat hil zutela kontatu eta oso

ondo egina zegoela erantzun zida-
ten. Eztabaida txiki bat izan ge-
nuen Al Kaedari buruz», dio.
Mombasan , Kenyako kostaldean,
hartu zuen hotelean bertan lapur-
tu egin zioten motxila, barruan ze-
goen guztiarekin: argazki ekipoa,
telefono mugikorra, botikak, ordu-
laria... «Ordu erdia atera hoteleko
kafetegira eta gelara igo nintzene-
rako lapurtu zidaten. Oso azkar
ibili ziren. Aterata nituen 6.000 ar-
gazkietatik 4.000ren kopiak etxe-
ra bidaliak nituen ordurako. Falta
zaizkidan 2.000 argazki horiek ka-
mararenak baino min handiago
ematen didate», aipatzen du.
Ondorengo egunetan Malawiko
lakua zeharkatu zuen ferriz ipa-
rraldetik hegoaldera, leku ederra
eta lapurreta ahazteko ondo etorri
zitzaion atsedena. 
Zimbawuen ere izan zuen istilu
bat: atxilotu egin zuten tolosarra.
«Lapurretaren ondoren, kamara
txiki bat erosi nuen Tanzanian eta
autobus geltokian argazkiak atera-
tzea ilegala zela esaten zidan poli-
ziak. Geltokian nintzen eta komi-
saldegira joateko esaten zidaten.
Nik ezetz. Denbora asko eztabai-
dan pasatu ondoren, azkenean
nire autobusa hartu eta zuzenean
komisaldegira eraman zuten. Di-
rua nahi zutela uste tu. Lehen ko-
misaldegian tratu ez duina jaso
nuen.  Bigarrenean berriz, hobea
izan nuen eta beraien gainetik jarri
nintzen argazkiak borratu zitez-
keela esanez. Libre atera nintzen
ezer ordaindu gabe». 
Hortik  Mozambikera lehenik eta
gero Hegoafrikara pasatu zen, eta
handik itzuli zen etxera. 

«Zure egoera emozionalak
zuzenean  eragiten du bidaian»
FERNANDO ROJO TOLOSA › Historialaria, irakaslea eta bidaiaria

Elkarrizketa ›› Bost
hilabetetan zehar Ekialde
Hurbiletik Afrikarako
bidaian ibili ondoren, lanera
itzuli da Fernando Rojo.

J.SAIZAR

Zarauzko Ikastolan ari da irakasle
lanetan Fernando Rojo Tolosa. Bi-
daia luzearen balantzea egiteko
HITZArekin elkartzeko tartea har-
tu du: une onenak eta txarrenak,
ezagututako lekuak eta pertsonak,
hizkuntzak, txanponak, ekarrita-
koak...
Nondik duzu bidaiatzeko joera?
Alde batetik Tolosan bidai eskola
handia dago eta bestalde Udaberri
dantzari taldean aritu naiz urte as-
kotan eta gure ilusioa beti kanpora
ateratzea zen eta horrek bidairako
izpiritua sartu zidan. 
Zergatik aukeratu duzu Afrika?
Afrika sakonago ezagutu nahi
nuen. XIX. mendean kolonialista
britaniar batek Lurmutur Hiria (El
Cabo) eta Kairo lotu nahi zituen
tranbia batez. Hori izan da nire
ibilbidearen zati bat. Bestalde,
Ekialde Hurbilak, bere gatazka po-
litikoak eta historiak ere erakar-
tzen nau eta biak lotzea erabaki
nuen. Istanbul-Kairo lehen etapa
gisa eta handik Johannesburgora
bigarren etapa.
Zein da ikusi duzun lekurik bere-
ziena?
Etiopia. Sudan ere bai, bertan ba-
karrik zaudelako. Gero Zimbawe
ere ondo dago, hiri modernoak,
kolonialak, turista asko joaten zen,
baina orain ez, egoera politikoaga-
tik eta ekonomikoagatik.  

Eta jende jatorrena, non?
Sudanen eta Sirian dira abegiko-
rrenak. 
Zein izan dira une txarrenak?
Mombasan (Kenya) lapurtu egin
zidaten eta ondorengo lau egune-
tan lau mobida izan nituen: taxista
batek hitzartutako prezioa baino
hamar aldiz gehiago kobratu nahi
zidan, Zanzibar irlara joateko txar-
tela hartuta nuen, baina beraiekin
eztabaida izan eta itzuli egin
nuen... Normalean pazientziare-
kin hartzen ditut horrelakoak, bai-
na erreta nengoen lapurretagatik
eta nire onetik atera nintzen. Egoe-
ra emozionalak zuzenean eragiten
du bidaian.
Eta une onenak?
Egun horien ondoren, beharbada
lasaitu egin nintzelako. Malawiko
lakua txalupaz zeharkatu nuen eta
hondartzek Karibekoak dirudite,
jendea oso jatorra da, ez beste ko-
lonietakoak bezala...  
Hainbeste eragiten al dute mu-
gek bertako jendearengan? Hain-
beste aldatzen al da herrialde ba-
tetik bestera?
Ez, normalean ez, baina Etiopiako
jendea adibidez desberdina da, ko-
lonia izan ez den herrialde bakarra
delako Afrikan.  Eta Sudango jen-
dea ere berezia da. Kolonia izan
zen, baina oso islamikoa da, eten-
gabeko gerran bizitu dira eta, on-
dorioz, bertakoak oso bereziak
dira. Mozambiken ere desberdi-
nak dira, latinoagoak, Portugalen
kolonia izan baitzen. Beste herrial-
deetan antzekoak dira, baina tri-
buen arteko desberdintasun ba-
tzuk nabari dira, fisikoan, izaeran
gorputzean... 
Segurtasunaren aldetik, nolako-

ak dira ezagutu dituzuen herrial-
deak?
Normalen hiriburuetan gauez ho-
telean gelditu behar duzu. Dar es
Salaamen (Tanzania) adibidez, di-
rurik ez nuen afaria eta hotela or-
daintzeko eta 200 metrotara zego-
en kutxazainera joateko taxia har-
tzeko esaten zidaten. Azkenean
fidatu ziren eta hurrengo egunean
ordaindu nuen. Hegoafrika beste
kontu bat. Ez joateko gomenda-
tzen dudan hiri bakarra Johannes-
burgo da. Han lapurretak bakarrik
ez, han tiroak izaten dira, bortxa-
keria antolatuta dago. Lurmutur
Hiria lasaiagoa da, baina ezin da
gauez lasai atera. 
Zein da lurralderik garestiena?  
Botswana. Egun batean sartu nin-
tzen safari batera. Namibia eta
Botswana oso garestiak dira, ezin
da motxilero bezala ibili herrialde
horietan. 30-40 dolar kobratzen
dute hotelik merkeenean. Hala ere
egun bat edo beste egotea badago.
Etiopian berriz, 10 dolarrekin egu-
na egiten duzu, jan, lo eta dena, eta
sobratzen zaizu, 8 euro dira.
Gehien harritu zaituena?  
Niloko kataratak. Victoriakoak ez
nituen ondo ikusi ez zelako euri
garaia. Eta gero nire bizitzan ikusi
dudan gauzarik harrigarriena der-
bitxeen festaizan da, jendea tran-
tzean ikustea, bueltaka, korrika eta
jauzika. Edo bestela antzerkia
ondo egiten zuten. Turkiakoa eza-
gutzen nuen, baina desberdina
zen.
Esperientzia bereziren bat? 
Libanon Hezbolako jendearekin
egoteko eta bere ideologia eta hel-
burua ezagutzeko aukera izan
nuen.

Nolako bidaiariak topatu dituzu?  
Jendeak egiten du une politak iza-
tea. Beste bidaiariekin bidaiatu dut
ia beti. Denetatik topatzen duzu.
Oso jende berezia. Niregatik gauza
bera esango dute. Lau urte bidaia-
tzen daraman taiwandar bat eza-
gutu nuen. Dirua gastatutakoan ez
zekien nora joan, familiarekin ha-
rreman txarra eta sustrairik ez
zuelako. Beste batek coffemandei-
tzen zion bere buruari eta kafe le-
kuak bakarrik bisitatzen ditu mun-
du osoan zehar. Hego korearra da.
Australiar bat gobernuaren lagun-
tzarekin zebilen. Alemaniar asko,
finlandiar bat, ipar amerikarrak bi-
dai osoan topatu ditut. 
Blog bat izan duzu ‘Berria’-n eta
beste zenbait komunikabidetan
zure bizipenak azaldu dituzu bi-
daiaren berri emanez. 
Bai, Bertsolarieta Zazpikaaldizka-
ritan bidaiko zenbait pasarte argi-
taratuko ditut. Ibili naizen lekue-
tan kazetariak ez dituzte ikusi
nahi. Horregatik inoiz ez dut esa-
ten kazetaria naizenik. Behin eta
berriz esan izan didate kazetaria al
naizen. Somalilandian bere egoera
berezia ezagutzera eman nahi
dute munduaren aurrean. Horre-
tarako kazetariak behar dituztela
esaten nien. Somalilandia Djibutik eta

Etiopiak bakarrik
onartzen duten herri
independentea da

Kenyan argazki kamara,
6.000 argazki eta
motxilan zuen guztia
lapurtu zioten hotelean

›› HERRIALDEAK

]Turkia.Beti eta bere bazter guz-
tietan interesgarria.
]Siria.Historiak edertzen duen
herri abegikorra.
]Libia.Hiru «Z»: zigortua, zauri-
tua, zatitua.
]Jordania.Bere paisaiak eta natu-
rak edertua.
]Egipto.Monumentu handiek
jantzitakoa.
]Sudan.Esploratu gabeko erral-
doia, gerra luze-anker batek odo-
lez zipriztindua
]Eitopia.Afrikan bakarra, inoiz ez
garaitua.
]Somalilandia.Existitzen al da?
Non dago? Herri harro ezezaguna.
]Kenya.Sasidemokrazia ustel-
dua, animalien maitaleen paradi-
sua.
]Tanzania.Polita, erakargarria.
]Malawi.Laku baten inguruko es-
zena zoragarriak.
]Zambia.Gaixotasunek zigortzen
duten herria.
]Zimbawe.Agintari batek hondo-
ratutako herri tristea. 
]Mozambike.Alaia, hondartzek
edertzen dutena. 
]Hegoafrika.Historia krudel ba-
ten ondorioz gaixo dagoen herrial-
dea.

Lizartzako Inauterietan kalejira egin dute eguerdian.N. U.

Egun osoko festan
mozorroak, jakiak
eta giro alaia izan
dira protagonista 
Gizartea ›› Lizartzan gurdi
eta guzti ibili ziren: Leitzan
arratsaldean hasi ziren eta
Berastegin, dantzaek ireki
zuten jai eguna. 

NEREA URBIZU

Inauteriak gainean, eskualdeko
herrietan jendea eraldatu egin da,
soinean beste zerbait jantziz
gehienek. Lizartzan eguerdian bil-
du ziren atzo karrozak eta mozo-
rroak herrian zehar gero bira bat

egiteko. Mr Bean haren autoare-
kin izan zen, dantzariak karrozan,
ATT (Abiadura Txikiko Trena),
erizainak, Lizartzako safaria... Eta
ahaztu gabe: Aznarri herria asko
gustatuko zitzaion, eta ez zuen
nahikoa izan herenegungo bisita-
rekin. Atzo desfilean zen, Otaola-
rekin, eta herenegungo bufanda
berdinarekin. Ertzain koadrila
handi bat atzean zeramaten.

Plazako belardian kanping den-
dak jarri zituzten eta bertan egin
zituzten otordu batzuk ere. Giro
bikaina izan zen herrian. 

Leitzakoak ere alai
Lau taldetan banatzen dira mozo-
rroak herrian. Taldeak oihuak eta
musika jartzen dute bizilagunak
abixatzeko, eta hainbat etxetan ja-
tekoak eta edatekoak izaten dituz-
te. 

Animatzaileak, Huajaloteak,
Los del Rio taldea, Sabrina, sanfer-
mineroak, txarangak... Denetik
ikusi ahal izan zen Leitzan. 

Gazte batzuk urtero joaten dira
Amazabalen Maritxuren etxera.
Han harrera ezin hobea egiten die
urtero leitzar honek, etxeko pro-
duktu goxoak eskaintzen, betiko
umore ona erakutsiz.

Berastegiko dantzak
Herriko txikienak aritu ziren pla-
zan dantzatzen. Hiru taldetan ba-
natuta, dantza herrikoiak eskaini
zituzten. Mozorrotutako jendea
ere ibili zen bertan. 

Ondoren, txokolate beroa izan
zen Guraso Elkartearen eskutik.
Poteoaren ondoren, berriz, afari
bikaina izan zen. 

LANA
]Zaintzailea. Etxeko lanak egin
eta bi haur zaintzeko pertsona bat
behar da. 656 766 439. 

Iragarki laburrak

Egur Sport-ek datak nahi ditu
Ibarra›› Gipuzkoako
Federazioari zuzendu zaio,
adieraziz «dopatzearen
aurka gaudela, baina data
zehatzak eman ditzala». 

ERREDAKZIOA

Egur Sport elkarteak bere eran-
tzuna eman nahi izan dio Gipuz-
koako Herri Kirol Federazioari,
Unai Otaño aizkolariaren auzian,
atzoko HITZAn irakurtzen zenari,
hain zuzen.

Egur Sport-ek federatuta ez
dauden probak ere egiten ditu eta
horregatik ez da lizentziarik be-
har. Beraz, Otañok parte hartu
ahal izan du Egur Sport-ek antola-
tutako probetan. 

Bestalde, «dopatzearen kontra
gaudenez» zigorra aplikatzen den
mementotik bukatu arte, Egur
Sport-ek neurriak hartuko ditu
Otañok parte ez hartzeko probe-
tan. Eta are gehiago, «zigortuta da-
goen bitartean ezta ere».

Azaroaren 11n Gipuzkoako Fe-
derazioak Egur Sport-eri Unai
Otañok positiboa eman duela jaki-
narazi zion. Horrela, gaineratzen
du Federazioak, «dagokion proze-
dura tramitatzen den bitartean,
aizkolariaren lizentzia kautelaz
eten behar izatea erabaki du Fede-
razioak». 

Egur Sport-ek Federazioari ja-
kinaren gainean dagoela adierazi
zion hilaren 21ean. «Eskertuko ge-
nuke zigor honen iraupena eta da-

tak ematea, ondorio guztiak kon-
tuan izateko». Egur Sport-ek «ez
lioke utziko parte hartzen doping-
a dela eta zigortuta dagoen bati». 

Federazioaren lizentziaren ete-
tzearen neurri kautelarra ez da do-
patzearen arauen hausteagatik
ezarritako ebazpen zigortzailea.
Egur Sport-ek, beraz, dio, Federa-
zioak hitzez hitz aipatutakoei Ota-
ñoren parte-hartzeak ez dietela
kontra egiten. 

Kirolari bat zigortuta dago le-
gezko autoritatetik eratorritako
ebazpen zigortzaile bat bere gain
duenean, oraindik behin betikoa
ez baita, errekurtsoa aurkeztu de-
zakeelako. 

«Zigorraren epea zehazteko»
Beraz, Egur-Sport-ek Gipuzkoako
Herri Kirol Federazioari Otaño-
ren zigorraren epea zehaztea es-
katu dio, hauek ere honen gainean
neurriak hartzeko eta halako ka-
suetan parte hartzen ez uzteko.

Berastegiko plaza alaitu zuten dantzari txikiek. Ondoren poteoa egingo zuten. Leitzan puskabiltzan ibiltzen dira. Irudian Maritxuren etxean. Urtero atsegin handiz hartzen ditu.N. URBIZU



Ehundaka lagun atera ziren Tolosako kaleetara AHTari ezetz esateko; irudian aurrealdea.E. EZEIZA

Ehundaka lagun
bildu dira kalean
«AHTri ezetz»
oihukatzeko
Gizartea ›› AHT gelditu!
Elkarlanak egindako
deialdiari hainbat 
lagunek erantzun diote, 
Tolosako kaleak beteaz

ESTI EZEIZA

Ehunka lagun atera ziren atzo ka-
lera Abiadura Handiko Trenari
ezetz esatera. AHTrik ez! Inposa-
ketarik ez! lelopean hiriko kaleak
bete zituzten eta aldarrikatu zuten
ez daudela ados proiektuarekin.

Bi traktore aurretik zituztela,
Triangulotik abiatu ziren manifes-
tariak 17:00ak aldera. Aldarrika-
pen oihuekin batera, perkusio eta
trikitixa doinuak ere zabaldu zi-

ren. Manifestazioaren amaieran,
bertso batzuk kantatu zituzten,
Mulanbok perkusio emanaldia es-
kaini zuen eta Deabruak Teilatue-
tan taldekoek ere abesti batzuk jo
zituzten. Azkenik, idatzi bat iraku-
rri zuten.

Mobilizazio honekin bat egin
zuten, Tolosaldeko EAE-ANV,
Tolosako Ezker Batua, Tolosalde-
ko ezker abertzaleak, Tolosako
Aralar, LAB, EHNE, Bilgune Fe-
minista, Euskal Herria Sozialista,
Tolosaldeko Gazte Asanbladak,
Tolosako Arraun Kluba, Ikasle
Abertzaleak, Segi, Alpino, Oargi,
Haitzetan Raju, San Esteban auzo-
elkartea, Amarozko antzerki arti-
saua, Eneko Haritzaren lagunak,
Amarotz auzo elkarteko zuzenda-

Inauteriak lau egun aurreratu dira
GIZARTEA ]Aiz-Orratz elkarteak antolatutako Inauterietako haur jaialdia ospatu zen atzo
Leidor antzokian. Leidor antzokiko eserleku guztiak bete ziren pailazo, pirata, printzesa, in-
dio, amona mantangorri eta abarrez. Ekitaldiaren baitan, mozorro leihaketa, Poxpolo eta
Mokolo pailazoak, animatzaileak... Aitor Elduaien eta Laier Lopetegi aritu ziren aurkezle la-
netan, eta beraiek izan ziren zozketaren arduradunak. E. EZEIZA

Eromena gero eta gertuago dago
GIZARTEA ]Herri batzuetan herenegun ospatu bazen ere, atzo iritsi ziren Tolosara kaldere-
roak. 19:00ak aldera atera zen kaldereroen konpartsa Plaza Zaharretik, honi lagunduz joan
ziren hainbat herritar. Hala ere, ekitaldiak goizean goiz hasi zituzten. Hasteko, erraldoiak
eta buruhandiak kalejiran ibili ziren . Arratsaldean berriz, haurren txantxo lehiaketa jokatu
zen. Egunari amaiera emateko Incansables txarangakoak ibili ziren kaleetan. E. EZEIZA

ritza batzordea, Gazteluko segala-
riak, Mulambo afro-samba blokua
eta Angel Navas eta Jon Goikoe-
txea Bolimendizaleak. 

Atzokoarekin batera hainbat
ekimen egin dituzte astean zehar.
Besteak beste, atzo kotxe karabana

egin zuten eta AHT Gelditu! El-
karlanaren webgune berria aur-
keztu zuten Tolosako Lanbide
Heziketa Zentruan.

AHTaren aurkako elkarlanak
atzoko manifestazioaren aurkez-
peneangogor salatu zuen, «AH-

Tren aurkako herri mugimendua
kriminalizatu eta proiektu anti-
ekologiko eta anti-sozial honen in-
guruko eztabaida desbideratzeko
asmoz zenbait komunikabidek eta
agintari politikok abian jarri duten
intoxikazio kanpaina».

HHilberriak

PRANTXIKA BELOKI GARMENDIA 

Zure irria xume alaia 
begi argien dirdira 

paregabeko bizkortasunez 
sortu zinen izadira. 

Zu bezelako pertsona finak 
mundu hontan gutxi dira.

Eta iristen geran aldiro 
Arruarteko atarira 

hantxe izango zera betiko
zu Aitzkorriri begira. ZALDIBIA

2008ko urtarrilaren
27aZaldibiako ilobak

Atzo hil zen, Zaldibian, 89 urte zituela. 



Jaiak
]Leitza. Inauteriak: 12:00etan Txu
Txu trena, atsaurek Incansables
txarangarekin plazatik atera eta
gurdiak Leitzako industrialdetik,
desfilea, 14:30etan atsauren herri
bazkaria, 16:00etatik aurrera Txu
Txu trena; 18:00etan 
Incansables txarangarekin Atsau-
ren kale.
]Tolosa. Urtero bezala, Inauteri
kontzertua eskainiko dute Udal
Txistulari Bandak eta Tolosako
Musika Bandak Berdura plazan
12:15ean.

Zinema
]Tolosa. El arca de Noehaurren-
tzako filma emango dute Leidor
aretoan 17:00etan.
]Villabona. La busqueda 2 filma
emango dute Gurea aretoan
19:30ean.

›› GUARDIAKO FARMAZIAK
GAUR
]Lekunberri. Azpiroz, M.A. Aralar
kalea, 43. 112.
]Tolosa. Azpiroz, L. Amaroz au-
zoa, 9. 943 675118.
BIHAR
]Leitza. Erbiti, O. Lizarraga kalea,
7. 112.
]Tolosa. Olarreaga, J. Korreo ka-
lea, 2. 943 670128.

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda

Ikusleen artetik gizon bat atera zuten; behean, neskak dantzan.E. EZEIZA

Giro ederra jarri zuten neskek herriko plazan E. EZEIZA

Urtez urte indartuz doan ohitura
Anoeta ›› Ohitura
berreskuratu ondoren, II.
Dantza-soka eguna ospatu
zuten atzo; ehun lagun
inguruk hartu zuten parte.

ESTI EZEIZA

Dantza-soka berreskuratzea ideia
ona izan ez denik anoetar gutxik
esango dute. Izan ere, hainbat ur-
tetan ohitura galduta bazegoen
ere, joan den urtean berreskuratu
zuten, eta atzo ospatu zen bigarren
aldiz. Haur nahiz heldu, herriko
hainbat neska-mutilek hartu zu-
ten parte ekitaldian. 

Goizean plazan elkartu ziren
dantzari eta musikariak. Ondoren,
baserrietara abiatu ziren beraien
dantzekin herria alaitzeko. Hala
ere, 12:30ak aldera plazara hurbil-

Urte askoan!
Joanes (Lizartza). Bihar 2 urte.
Zorionak! Zure lehengusu
Oinatzek eta bere familiak.

AAgurrak

‹‹ Goiza Arratsaldea Tenperatura Bihar
2008-01-27

Eguraldia

›› 13°›› 7°

GOIZA OSTARTEAK
ARRATS. EGUZKIA
BEROENA 12°
HOTZENA 6°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Urte askoan!
Aimar Artola (Abaltzisketa).
Gaur 5 urte. Zorionak eta 5 muxu
handi aiton-amonen partetik.

Urte askoan!
Zorionak Hodei. 
Bihar 11 urte. Ondo-ondo pasa
eguna eta ez aldatu.

Zorionak!
Zorionak Axi. Bihar 30 urte!
Jesuuusss! Zahartzen hasi gela
eh! Jeje. Muxu handi bat.

du ziren berriro kalejiran, eta he-
men, nesken txanda izan zen. De-
nak batera ibili ondoren, eta giroa
dagoeneko berotuta zegoenean,
nesken txanda ailegatu zen. Baz-
kal aurretik beraiek hartu zuten
plaza eta dantzan aritu ziren, he-
rritarren txalo eta oihuekin anima-
tuta. Hauek ekitaldiaren baitan,
ohiturari jarraituz, ikusleen artean
zeuden mutilak hartu eta aurres-
kua dantzatu zieten.  

Nesken artean, aurreskulari la-
netan Estibaliz Lasa aritu zen, eta
mutiletan, Manex Munduate.
Atzeskulari Bakarne Garmendia
eta Aitor Urkola aritu ziren.

Nesken saioaren ostean Kuku
elkartera bideratu ziren denak
bazkaltzera. Arratsaldean, mutilei
egokitu zitzaien dantzan aritzea.
Hauen saioa amaitu eta gero, erro-
meria egin zuten frontoian.


